
Titulo Ari e o Minotauro [ Autor Ramon Caride Ogando [ Catavento, 33 / +12 anos [ 128 paxinas

O autor

Ramon Caride Ogando (Cea, Ourense, 1957). Bidlogo e profesor de
ensino secundario en Cambados, é dono dunha longuisima traxec-
toria na nosa literatura. Cultivou todos os xéneros —a narrativa, a
poesia, 0 xornalismo e mesmo o teatro infantil— e postie numero-
sos premios, entre eles o Blanco Amor e o Café Dublin de novela,
o Cidade de Ourense de poesia, o Lueiro Rey de narrativa breve, o
Risco de literatura fantastica ou o Merlin de literatura infantil... Nos
seus libros sempre adoita estar presente a fantasia, a ciencia, o amor
pola natureza ou a compofente lendaria, salientando de maneira
especial a sua constante ollada critica da nosa realidade e o convite
a que o lector reflexione sobre os problemas de hoxe.

Argumento

A vida de Ari semella coma a de calquera rapaza de 12 anos,
atafegada entre o colexio, as amigas e a sua nai, que non entende
que esta comezando a facerse maior. Na praza que atravesa catro
veces por dia entre o colexio e a casa cofiece a Pedro, que durme
ali nunha tenda, o ultimo resistente dunha acampada civica, un
ancian sorprendente que sabe da vida moito mais do que aparen-
ta, pero tamén da propia Ari e da sua familia.

|sabel Couso, a nai de Ari, catedratica nunha universidade, des-
cubrira finalmente que Pedro é o autor daquela chamada a un
programa de radio que resultou decisiva na sua vida cando ela era
s6 unha estudante de bacharelato: aquela chamada motivou que
ela investigase sobre o mito do Minotauro, que acabase dando
clase de literatura na universidade e que publicase un libro sobre o
asunto que deu en converterse nun best-séller, mais tamén influiu
na sua vida persoal, pois o seu editor converteuse no seu home e a
filla que tiveron decidiron bautizala co nome de Ariadna.

Agora con perspectiva, todo lle parece un inmenso erro. Pensa
que a vida é un continuo equivoco do que nunca poderemos
fuxir, coma un inmenso labirinto que cada un de nos levamos
dentro, ainda mais enguedellado ca o do Minotauro. Un labirinto
que tamén afecta a Ari, que amosa deseguido unha constante
inquietude polo saber, motivada, se cadra, por medrar nun fogar
desestruturado, con ausencia do pai e dos avés e cunha nai embe-
bida de mais no traballo académico.

Obxectivo

Esta guia pretende desenvolver o espirito critico dos primeiros
adolescentes mediante unha historia actual que recrea unha
realidade condicionada pola crise econémica. Nese senso, pro-
pugna a necesidade de loitar polo que un pensa e por asumir as
responsabilidades que a un lle tocan. Igualmente, expon unha
relacion de tension e incomunicacion, propia da idade moza,

da protagonista coa sua nai, e valora a existencia dunha figura
adulta de referencia no proceso de maduracion e consolidacion
da personalidade adolescente.

Asemade, tenta incidir na formacion literaria dos mozos por
medio de distintos obradoiros e aumentar o seu interese pola
lectura e pola literatura. Asi, a lectura da novela é unha opor-
tunidade propicia para cofiecer un dos mitos por excelencia da
cultura clasica grega: a lenda de Teseo e o Minotauro.

Os obradoiros estan elaborados co proposito de afondar na
lectura. Alguns estan mais claramente vinculados a unhas areas
de cofiecemento ca outros, pero todos poden resultar utiles
para desenvolver os diferentes aspectos da formacién humana e
intelectual dos alumnos.

Temas

® O mito do Minotauro e a perspectiva de xénero.

® A crianza dunha filla por parte dunha nai, formando un
modelo de familia exento da figura paterna e tentando
conciliar unha carreira exitosa coa maternidade.

® A protesta por medio da palabra e da non violencia para
acadar obxectivos.

® A necesidade dunha interaccion entre as persoas maiores e
a xuventude como resposta necesaria ante a curiosidade e a
busca de informacion.

e A musica como elemento relaxante, necesario e harmonico
na sociedade.

® A solidariedade con aqueles que non tefien a mesma capa-
cidade econdmica, cos que se ven na necesidade de pedir
esmola ou durmir na rua.

e (O valor da amizade mais ala da fronteira da idade.

Contexto e xénero literario

Na novela confltien as historias arredor da nai e da filla co nexo
comun de Pedro: o ambito académico, as relacions familiares, a
conciliacion, a adolescencia, a relacion interxeracional, as porfias
entre a nai e a filla, ou a resolucion dos problemas a través da
palabra.

Ao longo da novela o autor obriga os lectores a ir entendendo
as distintas realidades dos personaxes e a sua evolucion € cons-
tante: Pedro precisa transmitir a experiencia dos anos, necesita
dar o Unico que ten: a sla musica € os seus cofiecementos; Ari
precisa que a escoiten e que a guien; Isabel precisa pechar unha
porta do pasado e facerse co temon do futuro, aproximarse a Ari
e dedicarlle mais tempo.

0 Obradoiro de literatura

Obxectivo:

Descubrir a técnica narrativa da novela e a sua variedade de
recursos. Na novela o autor concibe dende o principio a historia,
quen a vai contar e dende onde, € dicir, o punto de vista narra-
tivo. Tamén define a unha serie de personaxes e situaos nunhas
coordenadas espazo-temporais concretas. Estrutura a historia,
dividindoa en partes ou capitulos, e establece o peso que teran
as descricions e o dialogo dentro da narracién. Tamén debe
manexar a intriga e dosificar axeitadamente a atencion do lec-
torado. E debe decidir o desenlace e escoller un titulo atractivo
que incite a lectura da obra.

Actividades previas a lectura:

1. TITULO. E 0 nome propio da obra literaria. Serve para que dis-
tingamos e identifiquemos a obra en cuestion. O titulo intro-
dlicenos no que vai ser a obra e relacionaa co seu contido.
a porta de entrada e nel desenvolvese a funcién conativa que
seduce e fai que o publico se interese por ela. Neste caso vai
mais ala e relaciona a novela con outro xénero, facilmente
recofiecible, como é o asociado ao mito.

a. Comentar o titulo en pequenos grupos e escribir en catro
ou cinco lifias o que suxire. Investigar sobre o mito e a
cultura clasica.

b. Comentar a cuberta do libro. Que representa? Que relacion
ten co titulo? Que espera o lector do libro que vai ler logo
de observar a cuberta e ler a contratapa?

Actividades posteriores a lectura:
1. 0 TITULO
a. Reflexionar sobre a conveniencia do titulo.

b. Os alumnos explicaran se xa cofiecian o mito ou se, pola
contra, lles € completamente alleo por non ter cofiecemen-
tos da cultura cldsica.

¢. Imaxinar outros titulos posibles.
d. Buscar fragmentos no libro que expliquen a eleccidn do titulo.

e. Reflexionar sobre o caracter simbdlico que adquire o titulo
a partir do sequinte texto: «A vida € un continuo equivoco
do que nunca poderemos fuxir. Coma un inmenso labirinto
de Dédalo, que nos asolaga en derredor».

2. 0S TEMAS. Son o motivo principal tratado na novela. Todo
aquilo que o autor nos quere facer chegar axudandose da
historia e dos personaxes. Unha novela pode abranguer varios
temas e a sta importancia ser diferente.

a. Rastrexar ao longo da novela os temas enunciados ante-
riormente e determinar a sta correspondencia coa reali-
dade social presente.

b. Establecer unha xerarquia entre eles tendo en conta a sua
importancia na novela.

c. Visualizar a obra dende un punto de vista feminista, aten-
dendo ao modelo de familia e ao papel que ten a muller na
actualidade como motor da sociedade. Expofier a necesi-
dade da idea de conciliacion real e da asuncion de tarefas
para unha maior igualdade.

d. Lembrar outras lecturas nas que se achen presentes alguns
dos temas suxeridos. Profundar noutros mitos e no que
simbolizan. Actualizar e presentar lecturas relacionadas
que tefian que ver con mitos.

. OS PERSONAXES. Os personaxes son as persoas, animais

ou seres arredor dos cales se desenvolve a novela; par-
ticipan na accion e fan que esta avance. Sequndo a sua
importancia e participacion na historia, distinguimos varios
tipos de personaxes: o protagonista, ou protagonistas, €
mais 0s personaxes secundarios. Segundo a intensidade
da sUa caracterizacion, distinguimos: personaxes redondos
—complexos, mais elaborados e deseflados dende unha
perspectiva mais fonda, que penetra na sua psicoloxia— e
personaxes planos, desefiados como un personaxe tipo que
non achega mais datos ca os evidentes.

a. Clasificar segundo a sua importancia 0s personaxes princi-
pais e secundarios.

b. Achegar exemplos do papel da muller na mitoloxia e na nosa
sociedade. Reflexionaremos sobre o feminismo e o machismo;
iremos mais ala do mito, do libro, do conto que nel hai, e
investigaremos que foi de Ariadna despois de que a abando-
nara Teseo na illa de Naxos.

Explicar por que Isabel non se deixou ir cando os aconte-
cementos se volveron adversos na sua vida. Cal foi a sua
determinacion?, cal foi o peso do pasado para ela? «De
supeto atopouse separada, abandonada cunha filla de
pouca idade, a que debia criar en solitario, € sen ningun
patrimonion (pax. 29).

c. Explicar cales son as posibles necesidades de Ari.

. O PUNTO DE VISTA NARRATIVO. O autor posiciénase nun

plano que nos permite determinar se é cofiecedor ou non da
historia, se intervén nela ou se mantén @ marxe. O autor pode
elixir entre varias posibilidades:

e Un narrador omnisciente. Coflece todo sobre os feitos
narrados e sobre 0s seus personaxes, mesmo sobre 0s sen-
timentos e pensamentos destes. Relacionase coa terceira
persoa narrativa.

® Narrador observador. S6 cofiece o que ve. Fala tamén en
terceira persoa.

* Narrador protagonista. E quen protagoniza a novela. Conta
a sUa propia peripecia en primeira persoa.

e Narrador secundario ou testemufia. E alguén que
asistiu ao narrado, e da testemufio dos feitos. Pode
desaparecer tras 0s personaxes ou converterse nun
deles para contar o que presenciou. En ambos os
casos, fala en primeira persoa.

a. Cal ¢ o tipo de narrador que emprega Ramon Caride
en Ari e o Minotauro?

b. Hai un ou varios narradores?

5.0 TEMPO E O ESPAZO. Nesta novela as coordenadas
espazo-temporais resultan esenciais na configuracion
do material narrativo, tanto no que afecta ao contido
como & sua forma. Os tempos son varios dependendo
do discurso narrativo e da trama.

a. Sinalar na novela as referencias &s liflas espazo-tem-
porais, dentro da obra e con respecto a n6s mesmos,
4 actualidade.

b. En canto ao tempo literario, analizar se existe unha
retrospeccion temporal ou un fio condutor da tem-
poralidade, ¢ dicir, se hai unha volta atrds ou saltos
no discurso. No suceder da historia hai un momento
importante que é a carta que o explica todo dende a
perspectiva de Pedro, mais ald da exposicion que se
fai dos feitos tendo en conta a Isabel. Cal é a pers-
pectiva dos feitos de Isabel e de Pedro? Que diferenza
hai entre eles con respecto & importancia do mito?

«Lin centos de libros sobre mitoloxia, se me apuras, e
non esaxero. Pero se che digo que hai un, especial-
mente, que sempre recordarei —titulase O mdxico
tridngulo, dunha autora que cofieces moi ben— pen-
saras que isto € sé unha feliz coincidencia. Pero eu
non creo que existan as coincidencias. En absoluto.
As coincidencias son s6 as ocasions das que se vale a
vida para revelarnos o seu misterion. (pax. 89).

6. A TENSION DRAMATICA. Ao longo da novela hai
momentos de certa intensidade nos que o lector debe
estar atento aos acontecementos para non perder o fio.
Hai historias puntuais determinantes dentro dela e que
provocan cambios de actitude nos personaxes.

a. Sinala eses momentos de intensidade discursiva.

b. Que personaxe cambia despois de enfrontarse 4 rea-
lidade dende outra perspectiva?

c. E o final da novela un dos picos dramaticos? Por que?

o Obradoiro de escritura

Obxectivo:

Fomentar a escritura creativa, cultivando diversas técnicas
de comunicacion escrita, utilizando a obra como motivacion.

Actividades:

a. Escribir unha carta dirixida a Pedro en contestacion a que
se nos ofrece na parte final da obra.

b. Pedro dorme nunha tenda de campafa e toca na rua.
Nunha sociedade xusta ningunha persoa debera durmir
ao raso. A Constitucion espafiola establece que todos os
espafiois temos dereito a unha vivenda digna. Debatede
sobre as leis e 0 seu cumprimento. Que ¢ unha acampa-
da civica e para que serve? Cales son os dereitos que se
recollen na Constitucion Espafiola?

Redactar un regulamento ficticio en primera persoa e por
voz do Concello en materia de espazos publicos e viven-
da digna.

c. Os alumnos poderan indagar nas suas casas sobre se
cofiecen algun conto que lles contaran a eles durante a
infancia ou a adolescencia; se os maiores que os rodean
cofiecen alguin mito, fabula ou algunha lenda. Tratase
de reflexionar se os maiores son transmisores de cofie-
cemento.

d. Na actualidade estase a cuestionar a necesidade de
ensinar materias como as que tefien que ver co mundo
clasico ou coa filosofia. Manteremos un debate sobre a
necesidade de cofiecermos ou non a cultura clasica e
a filosofia, as cousas positivas e negativas deste feito.

e. Buscaremos as diferenzas existentes entre mito, fabula
e conto.

0 Obradoiro de historia da cultura

Obxectivo:

Situarnos na historia e na xeografia como ferramentas
para profundar na tematica do libro. Cofiecer o mito e ir
mais ala. Onde se situa a trama do mito do Minotauro?
Fomentar o cofiecemento sobre o mito e a sua relacion
con Atenas e Troia, cos deuses en xeral e 0 que represen-
taban, coas antigas civilizacions e o que extraemos delas.

Actividades:

a. Investigar as localizacions do mito: Onde estd a illa de
Creta? Onde esta Naxos? Que acontece ali?

b. Que clima predomina nesa zona? En que se basea a
sta alimentacién? E a mesma cultura que a nosa?

c. Na nosa comunidade existen outras culturas que
exerceron influencia sobre nds. Existen arredor delas
tamén mitos e lendas. Investigade sobre os celtas e
sobre a pegada que estes tiveron, sobre os seus monu-
mentos e onde pode haber algin exemplo.

d. Hércules era un heroe da mitoloxia romana e esta
entronca coa grega. Cales son as diferenzas entre as
duas? Cal € o nome dos deuses na mitoloxia romana e cal
na grega? Que civilizacion deixou unha maior pegada?

e. Na Corufia situase a Torre de Hércules, que € o Unico
faro de orixe romana en funcionamento do mundo.
Investiga sobre ela, sobre Hércules, sobre quen era
Heracles e sobre a sua construcion. Indica que mitos ou
lendas hai ligadas a Torre.

0 Obradoiro de oratoria

Obxectivo:

Aprender a falar en publico argumentando, elaborando
previamente un guion, entoando e controlando a voz, e ade-
cuandose aos medios de comunicacion. Que explique unha
realidade e convenza os demais. O alumno debe enganchar o
publico e evitar memorizar o discurso simplemente. O discur-
so debe ser atractivo para os seus ointes.

Actividades:

a. A trama do libro nace dunha chamada de radio, asi que
propofiemos a elaboracion da edicion diaria completa
dun programa cultural. Primeiro organizaremos unha
saida para ver in situ 0 modelo e para que os alumnos se
interesen polo seu funcionamento, para que pregunten as
dubidas.

b. Propomos elaborar un guién dun programa de radio,
medindo as intervencions dos participantes nunha tertulia,
cun moderador, ensaiando previamente. As intervencions
non poderan sobrepasar os dous minutos e habera dereito
a unha réplica. Habera que escoller un tema de actualida-
de, como o dereito & vivenda, @ sanidade, & educacion, o
respecto aos maiores... Ademais, podemos escoller un con-
dutor/locutor que dea paso aos que participen no debate
radiofénico, un alumno que grave o programa...

c. Propomos tamén a visita a un centro de maiores
para que se plasme a experiencia da transmision de
cofiecementos. Podemos escoller un tema do que eles
saiban por experiencia persoal: 0 xogo, as protestas, a
ditadura... € confrontar a sua vision coa dos maiores.
Elaboraremos un resumo a modo de reportaxe que for-
mara parte da programacion de radio ou un informativo
de television co material que recollamos.

o Obradoiro de expresion plastica

Obxectivo:

Fomentar o espirito creativo e artistico dos alumnos, e apro-
veitar a obra lida para estimular a sua curiosidade e ampliar
0s seus cofiecementos sobre a cultura e a arte grega.

Actividades:

a. Buscar informacion sobre a mitoloxia, atendendo aos
deuses como protagonistas da sociedade e explicar
que tipo de relixion practicaban. Podense facer, en
grupos, murais explicativos da xerarquia dos deuses.

b. Realizar unha obra plastica, mediante unha técnica
libre, que estea inspirada na arte antiga, na figura
dun deus da mitoloxia grega ou nalgun monumento
importante que se conserve na sua honra.

@ Obradoiro de intercambio de ideas

Obxectivo:

Educar no respecto, na tolerancia, na igualdade de sexos e
na solidariedade. Valorar a globalizacion como un proceso
recente que ten repercusions positivas e negativas. Mirar
polos demais, exercer o dereito a manifestacion e a protesta.

Actividades:
Celebrar un debate a partir dos seguintes temas:

® A crise econdmica e, en particular, o problema da
vivenda (desafiuzamentos) e do desemprego. Como
incide sobre a familia? Que consecuencias ten?
Algunhas son positivas?

® Son efectivas as politicas sociais publicas? Son un
obxectivo primordial dos gobernos? Como se debe-
rian desenvolver? Hai algtins asuntos desatendidos
ou secundarios nesas politicas hoxe en Galicia? E en
Espafia?

e Debater sobre austeridade e consumismo, sobre o
necesario e o superfluo.

Para a preparacion do debate, proponse o sequinte esquema:

1. Preparacion: Facer dous grupos de cinco persoas que
preparen o debate e que defendan ideas enfrontadas
a favor e en contra, que algun dos rapaces se pofia no
lugar dunha persoa rica. Elixir tamén un moderador.

2. Desenvolvemento: Cada grupo mantera un punto
de vista distinto. Dispofien de 35 minutos para dar
a sUa vision e os seus argumentos, e doutros 10
minutos para responder a cuestions que formulen os
compafieiros da clase, que os escoitaron en silencio.
Finalmente, o moderador dedicara os ultimos 5 minu-
tos para ler as conclusions.

3. Regras para o debate: Débense respectar as quendas de
intervencion e manter unha actitude respectuosa con
todos os puntos de vista e opinidns verquidas, atendendo
a todos o0s alumnos e & casuistica das suas familias. Non
se debe interromper o discurso de ninguén e os partici-
pantes deberan previamente documentarse para o deba-
te traendo noticias de xornais ou exemplos concretos de

organizacions que se dediquen a defender os consumidores, de
tempos pasados, de modelos de sociedade diferentes, de reutili-
zacion e reciclaxe, de leis de proteccion das persoas...

@ Obradoiro de expresion artistica: teatro,
pintura, audiovisuais

Obxectivo:

Fomentar a creatividade do alumnado. Desenvolver a planifica-
cion e o traballo rigoroso.

Actividades:

a. Converter un capitulo da novela nunha representacion teatral
para escenificar na aula ou inventar unha nova situacion con
eses mesmos protagonistas.

b. Se se dispon dunha camara de video, gravar a representa-
cion, para que quede como recordo dun traballo de creacion
artistica e literaria feito en equipo. Tamén se pode gravar a
entrevista a un personaxe e mais ao autor.

c. Facer unha nova interpretacion da cuberta do libro. Empregar
0s materiais que o profesor considere mais axeitados.

d. Elaborar unha fotopresentacion do libro. Buscar un lugar onde
colocar o libro ou acompafialo dalgun elemento, co proposito
de facer unha fotografia que ofreza unha vision persoal da
obra.

e. Gravar un booktrailer que serva de presentacion da novela.
A finalidade e o formato, audiovisual, seran semellantes aos
anuncios das peliculas.

Informacion complementaria e material audiovisual de consulta para o profesor

1. Libros:

b. Los Reyes. Julio Cortazar. Alfaguara, 1993.

d. Los mitos griegos. Robert Graves. Alianza Editorial, 2011.

2. Dicionarios:

3. Cine:

4. Documentais:

Rights Ltd, 2014.

5. Ensaios e artigos:

Recollido en: http://cedille.webs.ull.es//dos/herrero.pdf

a. «La casa de Asterion», en Cuentos completos. Jorge Luis Borges. Debolsillo, 2013.

¢. Odisea. Homero. (Version galega de Avelino de Sela). Consello da Cultura Galega, 1992.

a. Diccionario de mitos. Carlos Garcia Gual. Siglo XXI Editores, 2003.

b. Mitologia griega y romana. Jean Humbert. Gustavo Gili, 2013.

a. Labyrinth (Dentro do labirinto). Director: Jim Henson. EE.UU., 1986.

b. El laberinto del fauno. Director: Guillermo del Toro. Espafia-México, 2006.

a. Myth Hunters: The Quest for the Minotaur's Labyrinth (Mitos e lendas: A procura do labirinto do Minotauro). World Media

a. Juan Herrero Cecilia: «El mito como intertexto: la reescritura de los mitos en las obras literarias». En Cédille, n.> 2, pp. 58-76.

Esta proposta realizarona Edicions Tambre e Romina Bal

TAMBRE



